
	1.ՀՀ ֆինանսների նախարարություն
	06.05.2024թ.

	
	N 01/8-2/8969-2024

	Ձեր 16.04.2024թ. №ԳՍ//12170-2024 գրությամբ ներկայացված «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ, որով  առաջարկվում է Հայաստանի քրդական ազգային խորհուրդ» հասարակական կազմակերպությանը 3 տարի ժամկետով անհատույց օգտագործման տրամադրել ք. Երևան, Արշակունյաց թիվ 4 հասցեում գտնվող շենքի 11-րդ հարկից 40.5 քառ․ մետր մակերեսով ոչ բնակելի տարածքը, հայտնում ենք հետևյալը.
[bookmark: _Hlk162618399][bookmark: _Hlk165042190]Նախագծի հիմնավորման համաձայն ՀՀ Ազգային ժողովի պատգամավոր, Հայաստանի քրդական ազգային խորհուրդ» ՀԿ նախագահ Կնյազ Հասանովը 25․12․2023թ.-ին դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե հայտնելով, որ 26․09․2013թ․ կնքված ոչ բնակելի տարածքի անհատույց օգտագործման պայմանագրով քաղաք Երևան, Արշակունյաց թիվ 4 հասցեում գտնվող շենքի 12-րդ հարկից 19 քառ․ մետր  մակերեսով տարածքը չի բավականացնում կազմակերպության աշխատանքները պատշաճ ձևով կատարելու համար և հաշվի առնելով, որ վերոնշյալ պայմանագրի ժամկետը ավարտվում է, խնդրել է ավարտից հետո 3 տարի ժամկետով անհատույց օգտագործման իրավունքով ՀԿ-ին տրամադրել ք. Երևան, Արշակունյաց թիվ 4 հասցեում գտնվող շենքի 11-րդ հարկից 40.5 քառ․ մետր մակերեսով ոչ բնակելի տարածքը։
	Այդ կապակցությամբ նշենք, որ ՀԿ-ի կողմից Նախագծին կից ներկայացված գործունեության ծրագրի ձևակերպումները հստակ չեն արտացոլում, թե առաջիկա երեք տարում կազմակերպությունը 2.0 մլն դրամի շրջանակներում կոնկրետ ինչ ծառայություն է մատուցելու (ինչ միջոցառումներ է իրականացնելու) և ինչ արդյունք է ապահովելու: 
	Մասնավորապես Ծրագրի 5-րդ կետի համաձայն ծրագրի իրականացման նպատակը հանդիսանում է «Զագրոս» թերթի հրատարակությունը և քրդաբնակ գյուղերի դպրոցներում քրդերենի ուսուցումը, լուծման ենթակա խնդիրներն են՝ քրդերեն լեզվի կրթության բնագավառում ուսուցիչների պատրաստումը, դասագրքերի տպագրման գործընթացը և մշակույթային հարցերի լուծումը, 8-րդ կետի համաձայն իրականացվող միջոցառումները քրդական ազգային տոների և Կանանց միջազգային օրվա կապակցությամբ միջոցառումներն են, իսկ ակնկալվող արդյունքը՝ «Զագրոս» թերթի հրատարակությունն ու մի շարք միջոցառումների իրականացումն է: Մինչդեռ Ծրագրի 8.2-րդ ենթակետում լրացված չէ ծրագրի չափելի արդյունքների և շահառուների թվի վերաբերյալ տեղեկատվությունը: Հետևաբար բավարար ակնհայտ չէ նպատակ-միջոցառում-արդյունք փոխկապակցվածությունը:
	Բացի այդ բացակայում է ՀԿ-ի գործող պայմանագրով 19 քառ․ մետր մակերեսով տարածքը 40.5 քառ․ մետր մակերեսով տարածքով փոխարինելու անհրաժեշտության գնահատումները, հետևաբար պարզ չէ, թե առաջարկը պայմանավորված է ծառայության ընդլայնման, որակի բարձրացման, շահառուների քանակի ավելացման, թե այլ գործոններով:
Ընդ որում Նախագծի փաթեթից ակնհայտ չէ, թե Արշակունյաց թիվ 4 հասցեում գտնվող շենքի 12-րդ հարկից 19 քառ․ մետր մակերեսով տարածքի անհատույց տրամադրման պայմանագիրը երկարացվելու է, թե' ոչ, որի կապակցությամբ առաջարկում ենք Նախագծի հիմնավորման մեջ նշել համապատասխան տեղեկատվությունը։
	Միաժամանակ առաջարկում ենք քննարկել պահանջվող տարածքը կազմակերպությանը վարձակալությամբ տրամադրելու տարբերակը, իսկ վերջինիս կողմից վարձակալության վճարի գծով գումարների չբավարարման դեպքում դիտարկել կազմակերպությանը այդ վարձակալության վճարը մասնակի կամ ամբողջությամբ ֆինանսավորելու հարցը:

	Ընդունվել է, ՀՀ ֆինանսների նախարարության առաջարկությունը ներկայացվել է Կազմակերպությանը, որի կողմից ներկայացված տեղեկատվությունը և խմբագրված ծրագիրը կցվում են, հիմնավորումը խմբագրվել է։

	2. ՀՀ Կադաստրի կոմիտե
	23.04.2024թ.

	
	N ՍԹ/6495-2024

	Ի պատասխան ՀՀ տարածքային կառավարման և ենթակառուցվածքների նախարարության 2024 թվականի ապրիլի 16-ի N ԳՍ//12170-2024 գրության՝ «Անհատույց օգտագործման իրավունքով տարածք տրամադրելու մասին»                             ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի շուկայական արժեքին մոտարկված կադաստրային արժեքը ձևավորվում է ամբողջ գույքային միավորի համար, հետևաբար նույն շենքի 11-րդ հարկից 40,5 քմ մակերեսով տարածքի շուկայական արժեքին մոտարկված կադաստրային արժեքի վերաբերյալ տվյալներ հնարավոր չէ ներկայացնել։ 
   Միևնույն ժամանակ տեղեկացնում ենք, որ Նախագծով ներկայացված քաղաք Երևան, Արշակունյաց պողոտա թիվ 4 հասցեի ամբողջ անշարժ գույքի շուկայական արժեքին մոտարկված կադաստրային արժեքը կազմում է 2,302,860,784 ՀՀ դրամ:


	Ընդունվել է ի գիտություն, Կադաստրի կոմիտեի կողմից տրամադրած տեղեկատվության համաձայն նախագծում արժեք չի նշվել։

	3․ ՀՀ վարչապետի աշխատակազմի իրավաբանական վարչություն
	17․06․2024թ․

	
	N 02/16․32/20862-2024

	ԵԶՐԱԿԱՑՈՒԹՅՈՒՆ
«Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

        1. Նախագծով նախատեսվում է ՀՀ ՏԿԵՆ պետական գույքի կառավարման կոմիտեի տնօրինության տարածքը անհատույց օգտագործման իրավունքով տրամադրել «Հայաստանի քրդական ազգային խորհուրդ» հասարակական կազմակերպությանը (այսուհետ` hասարակական կազմակերպություն), սակայն նախագծում տարածքը նույնականացված չէ, որի պարագայում իրավական որոշակիության տեսանկյունից պարզ չէ, թե որ տարածքի մասին է խոսքը:
        2. ՀՀ կառավարության 2023 թվականի ապրիլի 21-ի N 595-Ն որոշման հավելված 3-ի 2-րդ կետի համաձայն՝ տարածքն անհատույց օգտագործման իրավունքով տրամադրվում է համայնքներին, հասարակական կազմակերպություններին և հիմնադրամներին, որոնք համաձայն Կադաստրի կոմիտեի կողմից տրված տեղեկատվության (բացառությամբ՝ համայնքների), գույքի անհատույց օգտագործման իրավունք ստանալու համար դիմելու պահին նախորդող հինգ տարվա ընթացքում չեն ունեցել սեփականության իրավունքով իրենց պատկանող շենք, շինություն, տարածք (բացառությամբ բնակելի տարածքի): Մինչդեռ, տվյալ դրույթի հետ կապված նախագծի փաթեթում տվյալներ առկա չեն:
       3. Հասարակական կազմակերպության կողմից ներկայացրած գործարար ծրագիրը չի համապատասխանում ՀՀ կառավարության 2023 թվականի ապրիլի 21-ի N 595-Ն որոշման հավելված 3-ի Ձև N3-ի պահանջներին, քանի որ ներկայացված տվյալները ամբողջությամբ լրացված չեն (օրինակ՝ 6.2-րդ, 8.2-րդ, 9-րդ կետերում):

	Ընդունվել է, ՀՀ ՏԿԵՆ պետական գույքի կառավարման կոմիտեն համապատասխան գրություններով դիմել է Հայաստանի քրդական ազգային խորհուրդ» ՀԿ-ին խմբագրված գործարար ծրագիր ներկայացնելու համար և Կադաստրի կոմիտեին ՀՀ կառավարության 2023 թվականի ապրիլի 21-ի N 595-Ն որոշման հավելված 3-ի 2-րդ կետի պահանջի հիմքով նախորդող հինգ տարվա ընթացքում «Հայաստանի քրդական ազգային խորհուրդ» հասարակական կազմակերպության սեփականության իրավունքով պատկանող շենք, շինություն, տարածք (բացառությամբ բնակելի տարածքի) վերաբերյալ տեղեկատվություն տրամադրելու համար: 

	Ի պատասխան Ձեր 2024 թվականի հուլիսի 23-ի N 01/11.8/4562-2024 գրության` հայտնում ենք, որ ըստ Կադաստրի կոմիտեի էլեկտրոնային արխիվի տվյալների՝ «Հայաստանի քրդական ազգային խորհուրդ» ՀԿ-ի անվամբ անշարժ գույքի (շենք‑շինություն) նկատմամբ սեփականության իրավունքի պետական գրանցում ՀՀ տարածքում կատարված չէ։

	Ընդունվել է ի գիտություն: 
 






